
Harga santan dikawal
sempena Aidilfitri

Harga maksimum
ditetapkan di
Semenanjung adalah
RM17.50 sekilogram

Oleh TUAN BUQHAIRAH TUAN
MUHAMAD ADNAN
PUTRAJAYA

antan yang sebelum ini

mengalami gangguan beka-

lan disenaraikan dalam 26

barangan di bawah Skim
Harga Maksimum Musim Perayaan
(SHMMP) Aidilfitri yang bermula 24
Mac hingga 7 April depan.

Menteri Perdagangan Dalam
Negeri dan Kos Sara Hidup (KPDN),
Datuk Armizan Mohd Ali berkata,
langkah itu bagi memastikan harga
santan itu tidak mengalami kenaikan
mendadak dan dapat dikawal.

“Harga maksimum santan di ba-
wah SHMMP adalah RM17.50 se-
kilogram bagi Semenanjung, RM12
(Sabah), RM9 (Sarawak) dan RM15
(Labuan),” katanya dalam sidang
akhbar di sini pada Rabu.

Ujar beliau, bawang merah kecil
ros India, bawang merah kecil India
dan lobak merah turut menjadi
barangan baharu yang tersenarai.

“Tahun lepas kita tidak senarai-
kan bawang merah kecil ini kerana
menghadapi masalah bekalan yang
besar selepas India melaksanakan

RN e .-,,

Armizan (kiri) menunjukkan senarai barangan kawalan ketika pengumuman
SHMMP Aidilfitri 2025 di Putrajaya pada Rabu.

sekatan eksport namun kali ini dapat
disenaraikan,” jelas Armizan.

Selain itu, turut tersenarai adalah
sawi hijau, timun, tomato, cili merah,
kacang panjang, bawang kuning be-
sar, bawang merah besar, bawang
putih, ubi kentang import (China),
halia tua import, cili kering kerinting,
daging kerbau import dan daging
lembu import.

Ikan aya atau tongkol, ikan de-
muduk, sagai, cermin atau cupak,
ikan kembung termasuk mabung,

ikan selayang, kubis bulat import,
kelapa biji dan kelapa parut juga di-
senaraikan di bawah SHMMP.

Armizan berkata, pelaksanaan
skim pada kali ini adalah bersesuaian
bagi menjamin suatu tempoh yang
wajar dan mewujudkan suasana
menang-menang kepada pengguna
dan komuniti peniaga.

“Pengguna dapat menikmati har-
ga berpatutan dan peniaga pula tidak
tertekan dengan tempoh masa pe-
laksanaan terlalu lama,” ujarnya.

Skim harga maksimum
sempena Aidilfitri
berkuat kuasa Isnin

Putrajaya: Kementerian Perda-
gangan Dalam Negeri dan Kos
Sara Hidup (KPDN) melaksa-
nakan Skim Harga Maksimum
Musim Perayaan (SHMMP) di
seluruh negara sempena sambu-
tan Aidilfitri 2025 berkuat kuasa
Isnin ini hingga 7 April depan.

Menterinya, Datuk Armizan
Mohd Ali, berkata pelaksanaan
SHMMP membabitkan 26 barang
yang berada di bawah skim ber-
kenaan berbanding 22 barang se-
masa SHMPP 2024.

Katanya, empat barang ditam-
bah tahun ini ialah bawang me-
rah kecil India, bawang merah
kecil India (Ros), lobak merah dan
santan.

“Tempoh pelaksanaan SHM-
MP Hari Raya Aidilfitri 2025 se-
lama 15 hari, iaitu lima hari se-
belum perayaan, satu hari ketika
perayaan dan tujuh hari selepas
perayaan,” katanya di sini sema-
lam.

Armizan berkata, pelaksa-
naan skim itu bagi menjamin
tempoh wajar dan mewujudkan
suasana menang-menang kepada
pengguna dan peniaga.

Beliau berkata, pengguna da-
pat menikmati harga yang ber-
patutan dan peniaga pula tidak
tertekan dengan tempoh masa pe-
laksanaan yang terlalu lama.

Katanya, analisis yang dilaku-
kan mendapati harga beberapa
barang yang dikawal memberi
kesan positif dalam aspek Kkos
sara hidup kepada pengguna keti-
ka berbelanja untuk menyambut
Aidilfitri.

“Selain itu, penentuan harga
ini dibuat setelah mengambil kira
pandangan Kementerian Pertani-
an dan Keterjaminan Makanan,
agensi Kerajaan berkaitan dan
penggiat industri,” katanya.

Armizan berkata, kemente-
riannya bekerjasama dengan
Kementerian Pertanian dan Ke-
terjaminan Makanan bagi me-
mastikan harga barang terkawal
serta bekalan mencukupi.

Katanya, semakan harga boleh
dibuat melalui laman web KPDN
di www.kpdn.gov.my.

“Tindakan tegas akan diam-
bil terhadap mana-mana peniaga
yang gagal mematuhi peratu-
ran-peraturan di bawah skim
ini melalui Akta Kawalan Harga
dan Antipencatutan 2011,” kata-
nya.

Armizan berkata, kesalahan
menjual barang harga terkawal
melebihi harga maksimum bo-
leh didenda sehingga RM100,000
atau dipenjara tidak melebihi tiga
tahun atau Kkedua-duanya atau
dikompaun sehingga RMS50,000
bagi individu, manakala bagi
syarikat boleh didenda sehingga
RM500,000 atau dikompaun se-
hingga RM250,000.

Beliau berkata, bagi kesa-
lahan gagal meletakkan tanda
harga berwarna merah jambu
bagi barang harga terkawal in-
dividu boleh didenda sehingga
RM10,000 atau dikompaun se-
hingga RM5,000, manakala sya-
rikat boleh didenda sehingga
RM20,000 atau dikompaun se-
hingga RM10,000.

SHMMP sempena Aidilfitri 2025
selama 15 hari bermula 24 Mac

Empat barangan ditambah dalam skim berkenaan tahun ini

PUTRAJAYA: Skim
Harga Maksimum Musim
Perayaan (SHMMP)
sempena Aidilfitri 2025
melibatkan 26 barangan
akan dilaksanakan selama
15 hari bermula 24 Mac
hingga 7 April.

Menteri Perdagangan
Dalam Negeri dan Kos
Sara Hidup Datuk Armizan
Mohd Ali berkata empat
barangan ditambah dalam
skim berkenaan tahun ini
iaitu bawang merah kecil
India, bawang merah kecil
India (ros), lobak merah dan
santan.

“Kitaperlujuga masukkan
santan dalam program skim
harga ini kerana kita khuatir
walaupun bekalan agak stabil,
menjelang Syawal nanti akan
berlaku peningkatan harga.

“Jadi mahu tidak mahu

TINJAU: Armizan melawat ke gerai jualan pada pengumuman Skim Harga Maksimum Musim
Perayaan (SHMMP) Aidilfitri 2025 di Festival Ramadan Putrajaya semalam. Turut sama, Pengarah
Penguatkuasa KPDN Datuk Azman Adam (Kiri). — cemter semams

66 kita perlu juga masukkan santan
dalam program skim harga ini kerana kita
khuatir walaupun bekalan agak stabil,
menjelang Syawal nanti akan berlaku
peningkatan harga.,,

Datuk Armizan Mohd Ali
Menten Perdugumaan Dalam Negeri dam Kos Sara Hidup

kita rundingkan dan
alhamdulillah pihak yang
berkaitan akhirnya bersetuju
supaya santan dimasukkan
dalam skimini,” katanya pada
sidang media pengumuman
SHMMP sempena Aidilfitri
2025 di sini semalam.
Armizan berkata harga
maksimum runcit bagi santan
yang sebelum ini RM22
sekilogram, kiniakan dikawal
pada RM17.50 sekilogram

di Semenanjung, Labuan
(RM15), Sabah (RM12) dan
Sarawak (RMO).

Beliau berkata barangan lain
di bawah skimitu ialah daging
lembu tempatan kecuali
daging batang pinang, daging
lembuimport, daging kerbau
import, ikan kembung, ikan
selayang, ikan tongkeol dan
ikan demuduk.

Barangan lain termasuk
tomato, cili merah, kubis

bulat import, kacang panjang,
timun, sawi hijau, halia tua
import, bawang besar merah
import, bawang besar kuning,
bawang putih China, bawang
kecilmerah India, ubi kentang
import, cili kering keriting,
kacang tanah, kelapa biji dan

kelapa parut.
“Tahun lepas Kkita
menghadapi masalah

pembekalan yang amat
besar apabila antaranya
India melaksanakan sekatan
eksport. Alhamdulillah,
dua jenis bawang ini dapat
dimasukkan untuk skim
SHMMP Aidilfitri 2025,”
katanya.

Beliau berkata pelaksanaan
SHMMP sempena Aidilfitri
tahun ini adalah bersesuaian
bagi menjamin suatu tempoh
yang wajar dan mewujudkan
situasi menang-menang
kepada pengguna dan

komuniti peniaga.

Pengguna katanya dapat
menikmati harga yang
berpatutan dan peniaga pula
tidak tertekan dengan tempoh
masa pelaksanaan yang terlalu
lama.

Armizan berkata
penguatkuasaan harga
kawalan itu akan dipantau
oleh pegawai penguat kuasa
Kementerian Perdagangan
Dalam Negeri dan Kos
Sara Hidup (KPDN) yang
ditugaskan bagi melakuakan
pemantauan di pasar awam,
pasar tani dan pusat beli-
belah untuk memastikan
peniaga mematuhi peraturan
ditetapkan.

Mana-mana peniaga yang
didapati gagal mematuhiskim
itu, katanya boleh dikenakan
tindakan di bawah Akta Ka-
walan Harga dan Antipenca-
tutan 2011. — Bernama

